
TARBIYACHILARNING IJODIY 
KOMPETENSIYALARINI 
RIVOJLANTIRISHDA RAQAMLI 
TEXNOLOGIYALARDAN 
FOYDALANISH
Axmedova Nazokat Erkinovna
Xalqaro Nordik universiteti katta o‘qituvchisi, mustaqil izlanuvchi

ORCID: 0000-0002-3775-9243
Annotatsiya: Mazkur maqolada maktabgacha ta’lim yo‘nalishida bo‘lajak tarbiyachilarning ijodiy kompetensiyalarini rivoj
lantirishda raqamli texnologiyalar, xususan, mobil ilovalar, M-learning, STEAM yondashuvi, sun’iy intellekt hamda 3D 
modellashtirish texnologiyalarining pedagogik imkoniyatlari yoritilgan. Shuningdek, xalq amaliy san’ati asosida yaratilgan 
3D modellar orqali naturani idrok etish, fazoviy tasavvur va tasviriy savodxonlikni rivojlantirishning metodik jihatlari tahlil 
qilingan.

Kalit so‘zlar: 3D modellashtirish, M-learning, mobil ilova, naturani idrok etish, ijodiy kompetensiya, fazoviy tafakkur, xalq 
amaliy san’ati, sun’iy intellekt, tasviriy faoliyat.
Abstract: This article highlights the pedagogical potential of digital technologies, particularly mobile applications, 
M-learning, the STEAM approach, artificial intelligence, and 3D modeling technologies in developing the creative com-
petencies of future preschool educators. The study also analyzes methodological aspects of developing perception of 
nature, spatial imagination, and visual literacy through 3D models created on the basis of traditional folk arts and crafts.

Key words: 3D modeling, M-learning, mobile application, perception of nature, creative competence, spatial thinking, folk 
applied art, artificial intelligence, visual activity.
Аннотация: В данной статье раскрываются педагогические возможности цифровых технологий, в частности 
мобильных приложений, M-learning, STEAM-подхода, искусственного интеллекта и технологий 3D-моделирования 
в развитии творческих компетенций будущих воспитателей дошкольного образования. Также проанализированы 
методические аспекты развития восприятия натуры, пространственного воображения и изобразительной грамот-
ности посредством 3D-моделей, созданных на основе произведений народного прикладного искусства.

Ключевые слова: 3D-моделирование, M-learning, мобильное приложение, восприятие натуры, творческая ком-
петенция, пространственное мышление, народное прикладное искусство, искусственный интеллект, изобрази-
тельная деятельность.

KIRISH
Bugungi kunda inson faoliyatining barcha sohalarida innovatsion texnologiyalar jadal rivojlanib bormoqda. 

Ta’lim tizimida ham raqamli texnologiyalar, mobil ilovalar, sun’iy intellekt hamda 3D modellashtirish vositalaridan 
foydalanish ta’lim samaradorligini oshirishning muhim omillaridan biri sifatida namoyon bo‘lmoqda. Ayniqsa, 
STEAM texnologiyalarining ta’lim tizimiga integratsiyalashuvi bo‘lajak mutaxassislarning kreativ va intellektual 
salohiyatini rivojlantirishga xizmat qilmoqda. 

MAVZUGA OID ADABIYOTLAR SHARHI
Yakman tomonidan ishlab chiqilgan STEAM yondashuvi fan, texnologiya, muhandislik, san’at va matema

tikani yagona integratsiyalashgan tizim sifatida o‘qitishni nazarda tutadi. Ushbu yondashuv ta’lim oluvchilarda 
muammoli vaziyatlarni tahlil qilish, tadqiqotchilik faoliyati va kreativ fikrlash ko‘nikmalarini rivojlantirishga imkon 
yaratadi.

M-learning texnologiyalari esa elektron ta’limning yangi avlodi sifatida mobil qurilmalar orqali interaktiv 
ta’lim muhitini yaratadi. “M-learning is the Next Generation of E-learning” nomli ilmiy manbada mobil texnologi-
yalar yordamida ta’limning vaqt va makon bilan chegaralanmasligi, talabalarning mustaqil va reflektiv o‘rganishi 
qo‘llab-quvvatlanishi ta’kidlangan [1].

Mobil ilovalar orqali fanlarni o‘rganish nisbatan yangi usul bo‘lib, bugungi kunda mashhurlik kasb et
moqda [2]. Zamonaviy mobil qurilmalarning texnik xarakteristikalari, ya’ni qurilmalar uchun yaratilgan maxsus 
ilovalar va veb-saytlar yordamida ta’lim oluvchilar uchun masofaviy ta’lim olish imkoniyati yaratiladi [3].

Quyida bugungi kunda foydalaniladigan mobil ilovalarning eng ommaboplarini sanab o‘tamiz. Bular: o‘yinli 
mobil ilovalar, biznes yoki ish yuritish jarayoni uchun mo‘ljallangan mobil ilovalar, ta’lim olish uchun mo‘ljal-
langan ilovalar, hayot tarzi uchun mo‘ljallangan mobil ilovalar, ko‘ngilochar ilovalar, xizmatchi ilovalar va b.

Ta’lim jarayonida foydalaniladigan mobil ilovalar o‘zining funksional imkoniyatlari va qulayliklari bilan ajralib 
turadi. Ushbu ilovalar yordamida foydalanuvchilar istalgan joy va vaqtda zarur ma’lumotlarni olish, bilimlarni 
o‘zlashtirish hamda mustahkamlash imkoniyatiga ega bo‘ladilar. Ta’limiy maqsadlarda qo‘llaniladigan mobil 
ilovalar turli yo‘nalishlarga ega bo‘lib, ular axborot beruvchi va bilimlarni mustahkamlovchi vositalar sifatida 
xizmat qiladi. Axborot taqdim etishga mo‘ljallangan mobil ilovalar qatoriga elektron kitoblar, mobil shakldagi 
darsliklar, o‘quv qo‘llanmalar hamda boshqa ta’limiy resurslarni kiritish mumkin. Bunday ilovalar foydalanuvchi-
larga kerakli nazariy bilimlarni tezkor va qulay tarzda o‘zlashtirish imkonini yaratadi.

Mazkur mobil ilovalarning didaktik imkoniyatlari universal xarakterga ega bo‘lib, ular uzluksiz ta’lim 
tizimining barcha bo‘g‘inlarida – maktabgacha ta’limdan boshlab, to oliy ta’limdan keyingi malaka oshirish 
bosqichlarigacha samarali qo‘llanilishi mumkin.

Tadqiqotlarda ta’kidlanganidek [4], mobil texnologiyalar evolyutsiyasi ta’lim jarayonini doimiy ravishda 
transformatsiya qilib, unga innovatsion yechimlarni joriy etmoqda. Xususan, bunday raqamli vositalarning 
ta’limga integratsiyasi o‘quv materiallarini o‘zlashtirish ko‘rsatkichlarini optimallashtirish bilan birga, ta’lim 
oluvchilarning auditoriyadan tashqari mustaqil bilim olish va o‘z ustida ishlash kompetensiyalarini rivojlan
tirishga xizmat qiladi.

Mazkur vazifalarning samarali amalga oshirilishi, avvalo, bo‘lajak tarbiyachilarning kasbiy kompetensiyasi, 
pedagogik mahorati hamda tasviriy faoliyatni metodik jihatdan to‘g‘ri tashkil eta olish ko‘nikmalariga bog‘liqdir. 
Biroq amaliyot shuni ko‘rsatadiki, maktabgacha ta’lim tashkilotlarida bolalarni maktab ta’limiga tayyorlash, ularda 
tasviriy qobiliyatlarni rivojlantirish hamda tasviriy faoliyatni zamonaviy pedagogik texnologiyalar asosida tashkil 
etish masalalari o‘quv-amaliy jarayonda yetarli darajada qamrab olinmagan. Bu esa bo‘lajak tarbiyachilarni 
tayyorlash jarayonida ta’lim sifati va metodik tayyorgarlikni yanada takomillashtirish zaruratini yuzaga keltiradi.

Shu nuqtayi nazardan, maktabgacha ta’lim tashkilotlarida ta’lim tizimini samarali tashkil etish, uning 
mazmuni va metodik tuzilishini takomillashtirishga oid psixologik-pedagogik adabiyotlarni chuqur tahlil qilish, 
ilg‘or pedagogik texnologiyalarni o‘quv jarayoniga integratsiyalash hamda bo‘lajak tarbiyachilarning ijodiy va 
kasbiy kompetensiyalarini rivojlantirish dolzarb ilmiy-pedagogik vazifalardan biri hisoblanadi.

3D - inglizcha “3 Dimensions” atamasining qisqartmasi bo‘lib, “uch o‘lchamli” degan ma’noni anglatadi. 
Bugungi kunda 3D modellashtirish texnologiyalari arxitektura, dizayn, muhandislik, tibbiyot va ta’lim sohalarida 
keng qo‘llanilmoqda. Ta’lim jarayonida 3D modellar obyektning hajmli va fazoviy ko‘rinishini yaratish imkonini 
berib, ta’lim oluvchilarning vizual idrokini rivojlantiradi. Ayniqsa, tasviriy faoliyat mashg‘ulotlarida 3D modellar 
orqali buyumlarni turli rakurslarda kuzatish, ularning geometrik asoslarini tahlil qilish hamda konstruktiv tuzili
shini anglash imkoniyati yaratiladi. Shunday qilib, xalq amaliy san’ati asosida yaratilgan 3D modellar, mobil 
texnologiyalar va sun’iy intellekt vositalari bo‘lajak maktabgacha ta’lim tarbiyachilarida naturani idrok etish 
asosida ijodiy kompetensiyalarni rivojlantirishning samarali pedagogik vositasi sifatida namoyon bo‘ladi. Ushbu 
yondashuv tasviriy faoliyat mashg‘ulotlarini zamonaviy pedagogik texnologiyalar bilan boyitish, talabalarning 
fazoviy tasavvurini rivojlantirish hamda ularni kreativ va mustaqil fikrlovchi pedagog sifatida shakllantirishga 
xizmat qiladi.

Denee hamda Cherrington tadqiqotlarida ta’kidlanishicha, maktabgacha yoshdagi bolalarda atrof-muhit va 
real obyektlarni idrok etish jarayoni tasviriy faoliyat orqali chuqurlashadi. Rasm chizish, bo‘yash va materiallar 
bilan ishlash jarayonida bola tabiat obyektlarining shakli, rangi, tuzilishi va fazodagi joylashuvini ongli ravishda 
anglay boshlaydi. Bu holat naturani idrok etishni passiv kuzatishdan faol bilish jarayoniga aylantiradi [5].

Angela Anning ta’kidlashicha, rasm chizish, ayniqsa, rasm chizish orqali o‘quvchilarga atrof-muhitni va 
obyektlarni idrok etishda yordam beradi. Uning xulosasiga ko‘ra, rasm chizish nafaqat tasvirni yaratish, balki 
bolalarga dunyo haqidagi tushunchalarni shakllantirish imkoniyatini beradi. Bu jarayon shuni ko‘rsatadiki, 
bolalar rasm orqali o‘z tasavvurlari va his-tuyg‘ularini ifodalaydilar, bu esa ularning kognitiv rivojlanishiga ijobiy 
ta’sir ko‘rsatadi. Angela Anning, shuningdek, ta’kidlashicha, rasm chizish bolalar uchun o‘zining ichki dunyosini 
ifodalash va atrofdagi dunyoni ko‘rishning muhim vositasidir. Uning fikriga ko‘ra, rasm chizish bolalar uchun 
faqat badiiy ko‘nikmalarni rivojlantirish emas, balki ularni o‘zligini, hissiyotlarini va tasavvurlarini grafika orqali 
ifodalashga yordam beradi [6].

Rasm chizish, loy bilan ishlash, applikatsiya va qurish-yasash faoliyatlari orqali maktabgacha yoshdagi 
bolalarda tasviriy ijodkorlikni rivojlantirish, tasviriy faoliyat mashg‘ulotlarini rejalashtirish va tashkil etish, bolalarni 
tasviriy san’at asarlari bilan tanishtirish hamda ularni maktab ta’limiga tayyorlash maktabgacha ta’lim tizimining 

kurining rivojlanganlik darajasini aniqlash ham mazkur jarayonning muhim tarkibiy qismini tashkil etadi.

TADQIQOT METODOLOGIYASI
Mazkur tadqiqotda bo‘lajak tarbiyachilarning ijodiy kompetensiyalarini rivojlantirishda raqamli texnologi-

yalardan foydalanishning pedagogik imkoniyatlari nazariy va amaliy jihatdan o‘rganildi. Tadqiqotning meto
dologik asosini kompetensiyaviy, faoliyatga yo‘naltirilgan, shaxsga yo‘naltirilgan hamda STEAM yondashuvlari 
tashkil etdi.

Tadqiqot jarayonida pedagogika, psixologiya va maktabgacha ta’limga oid ilmiy adabiyotlar, normativ-
huquqiy hujjatlar, xorijiy va mahalliy olimlarning ilmiy ishlari tahlil qilindi. Shuningdek, bo‘lajak tarbiyachilar
ning ijodiy kompetensiyalarini rivojlantirishda mobil ilovalar, M-learning texnologiyalari, sun’iy intellekt vositalari 
hamda 3D modellashtirish texnologiyalarining imkoniyatlari o‘rganildi.

Tadqiqotda nazariy tahlil, qiyosiy tahlil, kuzatish, umumlashtirish va pedagogik modellashtirish metodla
ridan foydalanildi. Nazariy tahlil orqali raqamli texnologiyalarning ta’lim jarayonidagi o‘rni hamda ijodiy kompe-
tensiyalarni rivojlantirishga ta’siri aniqlandi. Qiyosiy tahlil yordamida an’anaviy va raqamli ta’lim vositalarining 
afzalliklari solishtirildi. Pedagogik modellashtirish asosida xalq amaliy san’ati namunalariga tayangan holda 
yaratilgan 3D modellarni tasviriy faoliyat mashg‘ulotlarida qo‘llash mexanizmlari ishlab chiqildi.

Tadqiqotning amaliy qismida mobil ilovalar, 3D modellashtirish dasturlari va sun’iy intellekt elementlari
dan foydalanish orqali talabalarning naturani idrok etish, fazoviy tasavvur, kreativ fikrlash hamda tasviriy faoli-
yatga oid ko‘nikmalarini rivojlantirish imkoniyatlari tahlil qilindi. Olingan natijalar bo‘lajak tarbiyachilarning ijodiy 
kompetensiyalarini rivojlantirishda raqamli texnologiyalarning samarali pedagogik vosita ekanligini aniqlashga 
xizmat qildi.

TAHLIL VA NATIJALAR
Tadqiqot davomida bo‘lajak tarbiyachilarning ijodiy kompetensiyalarini rivojlantirishda raqamli texnologi-

yalarning pedagogik imkoniyatlari tahlil qilindi. Tahlillar shuni ko‘rsatdiki, mobil ilovalar, M-learning texnologi-
yalari, sun’iy intellekt vositalari va 3D modellashtirish dasturlaridan foydalanish talabalarning tasviriy faoliyatga 
bo‘lgan qiziqishini oshiradi hamda ularning kreativ fikrlash ko‘nikmalarini rivojlantiradi.

Ayniqsa, 3D modellashtirish texnologiyalari orqali xalq amaliy san’ati namunalari asosida yaratilgan virtual 
modellar talabalarning naturani idrok etish, buyumlarning shakli va konstruktiv tuzilishini chuqurroq anglashiga 
yordam berdi. Talabalar buyumlarni turli rakurslarda kuzatish, ularning geometrik asoslarini tahlil qilish va fazo-
dagi joylashuvini aniqlash imkoniyatiga ega bo‘ldilar. Bu esa ularning fazoviy tasavvuri hamda tasviriy savod
xonligini rivojlantirishga ijobiy ta’sir ko‘rsatdi.

Mobil ilovalardan foydalanish natijasida ta’lim jarayonining moslashuvchanligi oshdi. Talabalar istalgan 
vaqt va joyda o‘quv materiallari bilan ishlash, topshiriqlarni bajarish va o‘z bilimlarini mustahkamlash imkoni-
yatiga ega bo‘ldilar. M-learning texnologiyalarining qo‘llanilishi mustaqil ta’lim ko‘nikmalarining shakllanishiga 
ham xizmat qildi.

Sun’iy intellekt vositalaridan foydalanish esa individual yondashuvni ta’minlash imkonini berdi. Talabalar o‘z 
qiziqishlari va tayyorgarlik darajasiga mos tavsiyalar olish, ijodiy topshiriqlarni bajarishda qo‘shimcha ko‘makka 
ega bo‘lish imkoniyatiga ega bo‘ldilar. Bu jarayon ularning mustaqil fikrlash, muammoni hal qilish va innovatsion 
yondashuvlarni qo‘llash ko‘nikmalarini rivojlantirdi.

Tahlil natijalari shuni ko‘rsatdiki, raqamli texnologiyalar asosida tashkil etilgan tasviriy faoliyat mashg‘ulot-
lari an’anaviy mashg‘ulotlarga nisbatan talabalarning faolligi, qiziqishi va ijodiy yondashuvini sezilarli darajada 
oshiradi. Xususan, 3D modellashtirish va mobil ilovalar yordamida tashkil etilgan mashg‘ulotlarda talabalar 
topshiriqlarni bajarishda ko‘proq mustaqillik namoyon etdilar hamda yangi g‘oyalarni ilgari surishga intildilar 
(1-jadval).

1-jadval: Bo‘lajak tarbiyachilarning ijodiy kompetensiyalarini rivojlantirishda raqamli texnologiyalarning 
pedagogik imkoniyatlari

Raqamli texnologiya Pedagogik imkoniyati Natijasi

3D modellashtirish Naturani idrok etish va fazoviy tasavvurni 
rivojlantirish

Kreativ fikrlash va tasviriy savodxonlik 
rivojlanadi

Mobil ilovalar Mustaqil ta’lim va interaktiv o‘qitish O‘quv motivatsiyasi ortadi
M-learning Ta’limning moslashuvchanligini ta’minlash Mustaqil o‘rganish ko‘nikmalari shakllanadi

Sun’iy intellekt Individual tavsiyalar va tahlil Shaxsiy rivojlanish trayektoriyasi qo‘llab-
quvvatlanadi

Olingan natijalar raqamli texnologiyalarning bo‘lajak tarbiyachilarda ijodiy kompetensiyalarni rivojlanti
rishda samarali vosita ekanligini tasdiqlaydi. Ularning qo‘llanilishi talabalarning kreativ fikrlashi, fazoviy tasav-
vuri, mustaqil faoliyati va kasbiy tayyorgarligini takomillashtirishga xizmat qiladi.

XULOSA VA TAKLIFLAR
Tadqiqot natijalari shuni ko‘rsatdiki, bo‘lajak tarbiyachilarning ijodiy kompetensiyalarini rivojlantirishda 

raqamli texnologiyalardan foydalanish muhim pedagogik ahamiyatga ega. Xususan, mobil ilovalar, M-learning 
texnologiyalari, sun’iy intellekt vositalari hamda 3D modellashtirish texnologiyalari talabalarning naturani idrok 
etish, fazoviy tasavvur, kreativ fikrlash va mustaqil ta’lim faoliyatini rivojlantirishda samarali vosita sifatida 
namoyon bo‘ldi.

Tadqiqot davomida xalq amaliy san’ati asosida yaratilgan 3D modellar tasviriy faoliyat mashg‘ulotlarining 
mazmunini boyitishi, talabalarning obyektlarni hajmiy va fazoviy jihatdan idrok etish ko‘nikmalarini rivojlanti
rishi aniqlandi. Shuningdek, mobil ta’lim texnologiyalari va raqamli resurslar ta’lim jarayonining interaktivligini 
oshirib, talabalarning o‘quv motivatsiyasini kuchaytirishga xizmat qilishi belgilandi.

Olingan natijalar asosida quyidagi takliflar ishlab chiqildi:

1.	 Maktabgacha ta’lim yo‘nalishidagi fanlarni o‘qitishda mobil ilovalar va M-learning texnologiyalaridan keng 
foydalanish.

2.	 Tasviriy faoliyat mashg‘ulotlariga xalq amaliy san’ati namunalariga asoslangan 3D modellarni joriy etish.

3.	 Bo‘lajak tarbiyachilarning ijodiy kompetensiyalarini rivojlantirishga yo‘naltirilgan raqamli ta’lim resurslarini 
yaratish va amaliyotga tatbiq etish.

4.	 Sun’iy intellekt vositalaridan foydalanish orqali individual ta’lim trayektoriyalarini ishlab chiqish.

5.	 STEAM yondashuvi asosida kreativ fikrlash va innovatsion faoliyatni qo‘llab-quvvatlovchi metodik tizimni 
takomillashtirish.

Umuman olganda, raqamli texnologiyalarni ta’lim jarayoniga integratsiyalash bo‘lajak tarbiyachilarning 
kasbiy va ijodiy kompetensiyalarini rivojlantirishning samarali omili bo‘lib, ularning kelajakdagi pedagogik faoli-
yatga tayyorgarligini oshirishga xizmat qiladi.

Foydalanilgan adabiyotlar ro‘yxati:
1.	 https://www.researchgate.net/publication/269780058_What_is_the_future_of_mobile_learning_in_education
2.	 Sultonova, M. T. (2020). O‘quvchilarning mustaqil bilim olishida mobil ilovalarning o‘rni. Ta’lim va innovatsiya ilmiy-

amaliy jurnali, 5(2), 58-63.
3.	 Geddes, S. (2004). Mobile learning in the 21st century: benefit for learners.
4.	 https://cyberleninka.ru/article/n/ta-lim-jarayonida-mobil-ilovalardan-foydalanishning-pedagogik-asoslari/viewer
5.	 Denee R., Cherrington S. Intentional Teaching for Visual Arts in Early Childhood Education: Teachers’ Practices and 

Perceptions. - New Zealand Journal of Teachers’ Work, Vol. 20, No. 1, 2023, 5-6-b.

Education, 1997, Vol. 7, s.219-239



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, iyun, 6(1)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

